
Omtale og vurdering av søknadar:  
 

Nr Prosjekt og prosjekteigar Omtale  Vurdering 
1 Hyllestad næringsutvikling 2021-

2022 – 
 
Hyllestad kommune 

Hyllestad kommune har store utfordringar når det gjeld nedgang i 
folketal og arbeidsplassar og eit einsidig næringsliv. Særskilt ser dei 
det som viktig å stanse og reversere at unge kvinner flyttar frå 
kommunen. Kommune, næringsliv, lag- og organisasjonar og 
offentleg verkemiddelapparat vil difor jobbe målretta saman med 
tiltak som styrkar næringsgrunnlaget, sikrar lyst til å bu, og som gjev 
ønska utvikling. Prosjektet bli ledd nummer to i ein tre-trinns plan 
for omstilling og utvikling i Hyllestad. 
 
Første trinn vart starta i 2020 då hjørnesteinsbedrifta Havyard 
varsla at dei måtte redusere tal tilsette med omlag 110 i løpet av 
2021. Målet med dette trinnet var å skaffe nytt arbeid til dei som 
vart råka. Trinn 1 er nyleg avslutta og oppstarten av trinn 2 er difor 
flytta frå juni 21 til april 22. 
  
Kommunen har fleire bedrifter som har varsla om at dei må 
redusere tal tilsette. Målet med trinn 2, er å gjennomføre eit 
tilsvarande prosjekt som i trinn 1, men med fokus ut over Havyard 
og Havyard-tilsette. Trinn 2, 2022-23, skal også følgje opp resultat 
og konsekvensar frå Havyardprosjektet. Kommunen søkjer no om ei 
tilleggsløyving til trinn 2 for å utvide innhaldet og styrke økonomen 
i prosjektet. 
 
Som trinn 3 planlegg kommunen eit meir langsiktig omstillings- og 
vekstprogram for Hyllestad. Fylkeskommunen har fått 
omstillingsmidlar over statsbudsjettet og hovudutval for næring har 
sett av midlar som kan vere med å finansiere fase 3.  

Hyllestad kommune er ein av kommunane i Vestland som best 
passer inn i vilkåra for å få tildelt midlar frå fondet. Folketalet 
har gått ned og framskrivingar syner at nedgangen vil halde 
fram. Kommunen er mellom kommunane i Vestland med mest 
einsidig næringsstruktur både i privat sektor og samla, mellom 
dei med høgast forsørgjarbyrde for eldre og lågast 
utdanningsnivået. Kommunen har også den nest høgaste delen 
av sysselsetting innan konkurranseutsette næringar i fylket. 
  
Prosjektet er trinn 2 i ein lenger omstillingsplan. Arbeidet i trinn 
1 har i stor grad nådd oppsette mål. Av dei over 100 som miste 
jobben ved Havyard, er berre 2 utan arbeid. 4 nye bedrifter er 
starta opp med eller av tidlegare tilsette ved Havyard. 
Kommunen ynskjer å følgje opp arbeidet som er gjort i høve til 
Havyard i trinn 1 og bruke erfaringane inn i trinn 2 for å utvikle 
andre og nye næringar i kommunen. Dette vil sikre resultata 
som er oppnådd, men også for bidra til vidare utvikling.  
 
I 2021 søkte kommunen om 2 millionar kr i støtte til trinn 2, frå 
fondet. 1 639 000 kr vart tildelt. Tilskotet vart avkorta for å ha 
nok midlar til dei andre prosjekta som fekk støtte frå fondet. På 
grunn av anna finansiering som ikkje kom på plass og at 
prosjektet er utvida, blir det no søkt om ei tilleggsløyving på 
861 000 kr.  
 
 



2 Utvikle Årdal BioLab 
 
Sitep 

Årdal utvikling har søkt HNV2021 om midlar til prosjektet H2FOOD 
– Sirkulærøkonomi. Målet med det prosjektet, er å utvikle 
berekraftig matproduksjon basert på hydrogen og andre 
energikjelder. Gjennom det vil dei ta i bruk 
material/avfallsstraumane som er knytt til 
prosessindustrien og skape ny energi eller produkt. Sitep fekk i 
2021, 150 000 kr frå næringsfond for utsette område for å utgreie 
fordelar og ulemper med eit felles laboratorium for aktørane i 
H2FOOD. Dei har besøkt og diskutert med mange aktørar, både 
etablerte og selskap som vurderer å etablere seg i Årdal. 
Konklusjonen er at eit felles laboratorium er av svært stor interesse 
og blir sett på som svært viktig for dei små nye, ofte 
grunderselskap, fordi dei då slepp tunge investeringar i utstyr og 
areal. No søker Sitep midlar til å utvikle forretningskonseptet for 
laboratoriet inkludert samarbeid med skule /utdanning.  

Årdal kommune har hatt 10% reduksjon i folketalet siste 20 åra. 
Ein stor del av dei sysselsette jobbar i industrien eller med 
tilknytt verksemd. Industrien har store utanlandske 
konkurrentar og vil trenge nyinvestering framover. Næringslivet 
er svært einsidig og med svært skeiv kjønnsbalanse. Det gjer det 
vanskeleg å halde på ungdomane og trekke til seg nye 
innbyggarar. Eit felles laboratorium er eit supplement til 
satsinga gjennom H2FOOD, som dei trur vil bidra til å snu denne 
utviklinga.  
 

3 Elektroform 
 
Tangerås Verksted & Støperi AS 

Tanderås Verksted & Støperi er ei bedrift med ein tilsett. 
Storparten av inntekta kjem frå konsulentverksemd. Bedrifta 
framstiller metallgjenstandar med ekstrem høg presisjon ved hjelp 
av elektoforming og 3D-printing. Prosjektet det blir søkt om har 
som mål å bidra til å utvide «verktøykassen» i bedrifta for å kunne 
tilby tenester til eit breiare spekter av kundar.   

Søknaden omhandlar utvikling av eiga bedrift. Midlar frå fondet 
kan ikkje nyttast til driftskostnader i næringsverksemd eller til å 
investere i eigenkapital/fysiske investeringar. Søknaden får difor 
avslag. 

4 Omstilling mjølkeproduksjon i 
Stryn kommune 
 
 
Stryn kommune 
 
 
 

Stryn kommune er den 5. største landbrukskommunen i fylket. 
Omlag 50% av mjølkevolumet som blir produsert, kjem, i følgje 
søknaden,  frå båsfjøs. Kommunen ynskjer å gje støtte til 
mjølkeprodusentar som vurderer å bygge om til lausdrift. Støtte vil 
dei gje gjennom å etablere ein øyremerka ramme som bøndene kan 
søke om støtte frå, til prosessen med å ta avgjerd om dei skal bygge 
om til lausdrift. Midlane frå fondet skal finansiere ramma 100%, 
fordelt over 3 år. Dei ser føre seg at 3-5 bruk vil søke om støtte per 
år, og dei vil gje eit tilskot på 30 000 til 50 000 kr per bruk. 
 

Intensjonen med prosjektet er god. Midlar frå fondet skal 
nyttast direkte inn i prosjektet det blir søkt om. Det er ikkje 
meininga at tilskotet skal gå inn i eit fond som kommunen delar 
ut pengar frå. Søknaden får difor avslag 

5 Oppgradering til helårsdrift 
 

Ny eigar av Utne hotellynskjer å få til heilårsdrift for å sikre ein meir 
stabil stab og kompetanse. For å få dette til, er det planlagt 3 tiltak: 

Midlar frå fondet kan ikkje nyttast til driftskostnader i 
næringsverksemd eller til å investere i eigenkapital/fysiske 



 
Utne Hotell drift AS 
 
 
 
 

etablere heilårs kafe/skjenkestove, lage konferansefasilitetar som 
kan ta i mot gruppe i lågsesongen og oppgradere kunstnaranneks til 
overnattingstilbod og salsgalleri.   
 

investeringar. Midlane det blir søkt om, skal nyttast til fysiske 
investeringar i eiga bedrift. Søknaden får difor avslag. 
 
 

6 Styrking av infrastruktur for 
reiselivet 
 
Bømlo næringsråd 
 
 

Bømlo Næringsråd utvikla i 2021, på vegne av medlemsbedriftene 
innan reiseliv og handel, ein nettstad som viser alt av kommersielle 
og ikkje-kommersielle opplevingar med geografiske posisjonar. No 
søker dei om midlar til  å vidareutvikle nettstaden slik at det vert 
enklare for besøkjande å orientere seg om tilboda som er i 
kommunen og syne kor ein finn dei gode opplevingane. Dei ser 
plattforma som eit tiltak for å styrkje infrastrukturen for reiselivet. 
 

Bømlo er ein kommune som over tid, har att positiv vekst i 
folketalet. Å vidareutvikle ei nettside, er eit tiltak som i liten 
grad vil legge til rette for omstilling og utvikling. Kommunen og 
lokalt næringsliv bør halde fram med å ta kostandar og ansvar 
for dette. Søknaden frå avslag. 

7 Bygdebutikken på Tysse 
 
Samnanger friskliv - og 
frivilligsentral 
 
 
 

Friskliv- og frivilligsentralen samarbeider med friviljuge og andre i 
kommunen, om å skapa meir liv i Tysse sentrum. Dette mellom 
anna ved å opprette ein bygdebutikk som er eigd av bygdefolket. 
Butikken skal ha faste tilsette, og i tillegg vil friviljuge, 
ungdomsskulen og NAV tilby arbeidskraft. Butikken skal også ha ein 
liten kafekrok, og tene som ein møteplass. Eit eventuelt overskot, 
skal gå tilbake til å utvikla lokalsamfunnet,  i første omgang Tysse, 
som treng meir aktivitet.  

Kostnadspostane i prosjektet avgift til Snarkjøp, fysiske 
investeringar i bygget og oppstart varelager. Tiltaket er flott, 
men midlar frå fondet kan ikkje nyttast til driftskostnader i 
næringsverksemd eller til å investere i eigenkapital/fysiske 
investeringar. Søknaden får difor avslag. 
 
 

8 Søknad om tilskot til utvikling og 
innvestering nystarta bedrift, 
Hansagarden As, i Aurland 
kommune 
 
Hansagarden 
 

Hansagarden As er ei nystarta bedrift i Undredal. Verksemda er 
retta mot turisme og oppleving. Bedrifta vil ha gardstun og 
nyrestaurert løe som utgangspunkt for aktivitet. Bedrifta har 
omfattande investeringskostnader for å komme i gang, mellom 
anna må det investerast eit betydeleg beløp i bygningsmasse.  

Midlar frå fondet kan ikkje nyttast til driftskostnader i 
næringsverksemd eller til å investere i eigenkapital/fysiske 
investeringar. 

9 Styrking av reiselivet - infobenk 
 
Bømlo næringsråd 
 
 

Bømlo kommune er ein stor kommune, der reiselivsnæringa er 
spreidd utover sju hovudlokasjonar. Gjennom prosjektet er det  
ønskje om å gjere det enklare for tilreisande å finne fram i og rundt 
desse, ved å lage ein infobenk sentralt plassert på kvar av stadane. 
Infobenkane skal ha skilt som viser oversikt over kva ein kan 
oppleve i bygda, andre stadar i kommunen og regionen, ein benk 

Midlane frå fondet skal vere med på å legge til rette for 
omstilling og utvikling i kommunar og område med utfordringar 
som har, eller kan føre til langvarige konsekvensar for 
næringsliv, busetjing og sysselsetjing. Mindre prosjekt utan 
regional effekt eller overføringsverdi i form av tema eller 



kor ein kan slappe av eller starte turen vidare, samt leikestativ som 
viser litt av den kulturelle identiteten til staden ein er på. 

metodeutvikling får normalt ikkje støtte. Dette er eit svært 
lokalt tiltak. Søknaden får avslag. 
 

10 Frå Øy til øy med Venemøy 
 
Rysjedal serviceutleige AS 

Rysjedal serviceutleige planlegg å starte turistrute på Søre Bømlo 
og gjennom det bidra til å setje Bømlo kommune på kartet som ein 
reiselivskommune. 

Kostnadane i prosjektet er utgifter til diesel, løn og 
marknadsføring. Midlar frå fondet kan ikkje brukast å investere i 
eigenkapital/fysiske investeringar eller til driftskostnader i 
næringsverksemd. Søknaden får difor avslag. 

12 Heilårleg besøks og 
opplevingssenter basert på laksen 
- Lærdal 
 
 
Stiftelsen Nasjonalt villakssenter 
 

Nasjonalt villakssenter (NVS) har som mål å formidle kunnskap, 
bidra til bevaring og berekraftig bruk av villaksen Senteret skal vere  
brubyggar mellom ulike interesser knytt til villaksen sitt liv og 
leveområde.  
Nasjonalt villakssenter(NVS) vil saman med Norway's best(NB) 
skape eit moderne heilskapleg besøks- og opplevingssenter som dei 
forventar vil ha store ringverknader i Sogn og vere eit viktig bidrag 
til å bygge opp att reiselivsmarknaden i Sogn. Dette vil dei gjere 
gjennom ved å modernisere utstillingar og formdle kunnskap om 
laksen gjenom å tilrettelegge og utvikle bygg og uteområde i 
samarbeid med byggeigar. NVL skal stå  for det faglege innhaldet. 
NB skal stå for marknadsføring, sal og drift 

Kostnadane i prosjektet er investeringar i det fysiske bygget,  
utstillingsproduksjon og konsulenthonorar i samband med det. 
Midlar frå fondet kan ikkje brukast å investere i 
eigenkapital/fysiske investeringar eller til driftskostnader i 
næringsverksemd. Søknaden får difor avslag. 
Fylkestinget har gjort vedtak om å inngå samarbeidsavtale med 
Villakssenteret. Avtalen har ei ramme på 500 000 kr per år.  

13 Industriell produksjon av marine 
kiselalger 
 
AlgaVida AS u.e. 
 

Basert på erfaringar med konstruksjon og testing av storskala 
dyrkingsteknologi utført av gründeren, Siviling.& M.Sc. Morten 
Laake, er føremålet med prosjektet å detaljplanlegge og 
budsjettere fullskala demo-anlegg i naboskap til Hydro og Norsun 
på Årdalstangen. Laake er dagleg leiar og eig AlgaVida gjennom 
familieselskapet Sigtun Innovation.  

Midlar frå fondet kan ikkje nyttast til driftskostnader i 
næringsverksemd eller til å investere i eigenkapital/fysiske 
investeringar. Søknaden får difor avslag. 
 
 

14 Få det kreative fellesskapet i 
Drivhuset i Etne til å blomstre 
 
Drivhuset Etne AS 
 

Drivhuset Etne AS er eit unikt arbeidsfellesskap for kreative sjeler i 
Etne. 10 kunstnarar og handtverkerar har gått i saman og leiger eit 
nedlagt hagesenter. Målet med søknaden er å skape større 
økonomisk grunnlag for kunstnar og handtverkar til å kunne drive 
sjølvstendig og å skape ein kreativ oase for publikum å besøke i 
Etne. Dei treng å investere i ein del utstyr for å gjere lokalet eigna 
og drifte det. 
 

Kostnadsplanen syner fysiske investeringar i bygg og løn til 
dagleg leiar. Midlar frå fondet kan ikkje brukast å investere i 
eigenkapital/fysiske investeringar eller til driftskostnader i 
næringsverksemd. Søknaden får difor avslag. 
 
 



15 Røldal - Fjellbygda i Hardanger 
 
Røldal Reiselivslag 
 

Prosjektet skal bidra til ei samla, målretta og bærekraftig jobbing 
knytt til reiselivsnæringa i Røldal. Reiselivsnæringa er den klart 
største næringa i Røldal, men har dei siste 10 åra hatt ei flat til 
fallende utvikling. Ei viktig årsak er at næringa er sett saman av små 
aktørar med begrensa ressursar og utan ein felles plan. I 2029 bil ny 
tunell føre gjennomgangstrafikken utanom Røldal. Prosjektet 
ynskjer å samle reiselivsbedriftene under ein felles identitet som 
Røldal kan marknadsførast under.  Målet er å stå fram samla, meir 
profesjonelt og gjennom det, nå betre ut. Arbeidet skal gjerast via 
eit samarbeid mellom alle reiselivsbedriftene i Røldal og Visit 
Hardangerfjord som er destinasjonsselskap for regionen Hardanger. 
Prosjektet skal også bidra til å posisjonere næringa, i forkant av at 
ny tunell frå 2029 vil føre gjennomgangstrafikken utanom Røldal.  

Søknaden synast spanande og relevant for eit område som i høg 
grad er pressa, og som har potensiale til å kunne bli ein reell 
leverandør av opplevingar med høg kvalitet. At Røldal på ein 
betre måte kan ta posisjonen som fjellbygda i Hardanger vil også 
være verdifull bonus for merkevara Hardanger. 
 
Det blir sett av 800 000 kr til prosjektet, men prosjektplanen må 
justerast og konkretiserast før endeleg vedtak. 
Avdelingsdirektøren får fullmakt til å gjere endeleg vedtak.  
 
 
 
 

16 Grøn region Fjordane - forprosjekt 
Lutelandet 
 
 
Lutelandet utvikling 
 

Lutelandet Utvikling har etablert ei arbeidsgruppe for å bidra til 
realisering av næringsaktiviteten som rapport Grøn Region 
Fjordane peikar på. Rapporten har identifisert eit potensiale for ei 
ny grøn industriell klynge med investeringar på opp mot 4 milliardar 
kroner og potensielt 350 nye arbeidsplassar på Lutelandet. 
Rapporten har identifisert aktuelle prosjekt som kan realiserast; 
vindmøllepark(realisert), fullskala oppdrett av laks på land 
(intensjonsavtale inngått), biogassanlegg og produksjon av 
hydrogen og ammoniakk.  
Lutelandet Utvikling har som føremål å legge til rette for slik 
utvikling på Lutelandet, og ynskjer no å søke støtte til eit 
forprosjekt der ein tek tak i barrierene som Grøn Region Fjordane 
har peika på. Slik kan ein legge til rette for realisering av prosjekta. 

HAFS kommunane har ein estimert folketalsnedgang på 2,5% 
fram mot 2030 og ei estimert auke i aldersgruppe 65+ på 6% 
innan 2030. Dei største næringane i regionen er marine 
næringar innan akvakultur, maritim industri, samt tenesteyting. 
Maritim industri har hatt særlege utfordringar dei siste åra, 
noko nedbemanninga og omstillinga på Havyard Leirvik er eit 
eksempel på.  
Det er eit behov for nye arbeidsplassar i regionen, og eit behov 
for ei grøn omstilling av næringslivet. Lutelandet industriområde 
er i rapporten Grøn Region Vestland (Fjordane) peika ut som ein 
av 16 lokalitetar som det offentlege og næringsliv i Vestland 
fylke bør samarbeide om å realisere. 
 



17 Covid19 Reiseliv fase 2 
 
Klar Bedrift AS 
 

Prosjektet er meint å vere fase 2 av Covid19 reiselivs-prosjektet 
som Gulen og Masfjorden Næringshage AS fekk støtte til frå 
«tiltakspakke Vestland» i 2020. I fase 1 er det gjennomført 
aktiviteter og omstillingstiltak for å hjelpe reiselivet. I fase 2 skal det 
jobbast vidare med det som vart kartlagt som hovudutfordringa for 
reiselivet i regionen. Regionen blir omtala som ein ung  
reiselivsdestinasjon i ein industriprega region. I  tillegg er det 
mange små, sårbare aktørar og reiselivet kan bli oppfatta som 
fragmentert. Ei av satsingene i fase 2, vil dirfor være å starte ein 
brei identitetsprosess for reiselivet.  

Tiltaka som er skissert, er gode for å styrke regionen som 
profesjonell reiselivsaktør. Søknaden er  meint å vere ei 
vidareføringa av prosjektet som fekk Covid-støtte i 2020, og som 
hadde mange av dei same måla som prosjektet det no blir søkt 
om. Arbeidsfristen for prosjektet som er i gang, er 01.03.22 så 
rapport føreligg enno ikkje. Den nye søknaden seier ikkje så 
mykje om kva som er oppnådd i første prosjektet. Søknaden 
seier heller ikkje noko om i kva grad det planlagde arbeidet er 
forankra hjå samarbeidspartnerane Visit Bergen, Region 
Nordhordland og Norhordland Unesco Biosfære, eller korleis 
roller og oppgåver skal fordelast mellom dei. Prosjektet får difor 
ikkje støtte no, men blir oppmoda om å levere rapport frå første 
prosjektet, jobbe med søknaden og eventuelt kome tilbake 
seinare. 

18 Kompetanseheving 2022 
 
Sogn Kompetanse AS 
 

Årdalssamfunnet har utfordringar knytt til folketalsutvikling, tilgang 
på rett kompetanse og kvinnelege arbeidsplassar. Prosjektet 
ynskjer å løyse desse utfordringane gjennom å  initiere samarbeid 
med Fagskulen på Vestlandet og Høgskulen på Vestlandet, 
kartlegge kompetansebehov innan digitalisering og automatisering, 
marknadsføre tekniske kurs og utdanningar for jenter og kvinner og 
ved å starte kvinnenettverk i Sogn. 

Gode intensjonar, men som det også blir skrive i søknaden, så er 
han uferdig og ikkje forankra. Søknaden blir avslegen. 
 

19 Studie for å innhente 
kunnskapsgrunnlag  for omstilling 
og etablering av nye grønne 
arbeidsplasser 
 
 
Høyanger næringsutvikling as 
 

Prosjektet ynskjer å legge til rette for å vidareutvikle eksisterande 
næringsliv og etablere ny næringsverksemd, gjennom å kartlegge 
behovet i næringslivet og krav til vertskap for å etablere og skalere 
verksemd. Basert på kartlegginga, skal prosjektet avdekke fortrinn 
og barrierer for etablering av næringsvirksomhet i midtre og ytre 
Sogn med spesiell fokus på «Sirkulære Høyanger». Arbeidsgruppe 
skal etablerast innan relevante fagområde. Gruppene skal 
analysere og systematisere funn, vurdere desse og samt føreslå 
tiltak. Fokus skal særskilt verre på sirkulære prosessar og grøne 
næringar.  

Høyanger kommune opplever fraflytting og negativ 
folketallsutvikling og er for førstegang under 4000 innbyggarar i 
moderne tid. Det vil for Høyanger kommune og omland være 
svært viktig å stoppe den negative spiralen. Prosjektet treffer 
godt på intensjonane med fondet. 
 
 



20 
 

3-årig prosjekt for 
næringsutvikling, mangfald i 
næringsliv og fleire arbeidsplassar 
i Solund 
 
Solund kommune 
 

Solund kommune arbeider strategisk for å styrke 
næringsgrunnlaget og å bidra til å etablere nye arbeidsplassar. Det 
skal skje gjennom satsingsområda (1) bustadattraktivitet, (2) 
bustadutvikling, (3) samferdsel & kommunikasjon, (4) auka 
variasjon i arbeidsplassar og (5) synleggjering/omdømme. 
Prosjektet blir etablert fordi behova for omstilling er mykje større 
enn det den kommunale organisasjonen greier å levere. Det trengs 
meir personalressursar for å få gjennomført dei ambisiøse 
satsingane. 
 
Prosjektet vil vera ei konkretisering av fleire års 
organisasjonsutvikling i Solund kommune, der målet har vore å 
styrka samarbeidet på tvers av sektorar.  
Tilskotet frå fylkeskommunen vil ha utløysande effekt når det gjeld 
omfanget av omstilling kommunen kan få til.  
Det skal tilsetjast eit prosjektrådgjevar i 100% stilling i tre år.  

Solund kommune er i målgruppa for fondet. Prosjektet har i seg 
mange gode intensjonar og tiltak, men kan med fordel spissast 
og konkretiserast meir. Det blir sett av 900 000 kr til prosjektet. 
Avdelingsdirektøren får fullmakt til å gjere endeleg vedtak når 
justert prosjektplan føreligg.  
 
 
 
 


